ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ, ԳՆՄԱՆՊԱՅՄԱՆԱԳՐԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ  ԳՆՄԱՆ ՊԱՅՄԱՆԱԳՐԵՐԸ ԼՈՒԾԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ»
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1.  Անհրաժեշտությունը
[bookmark: _GoBack]     ՀՀ կառավարության ««Հայաստանի Հանրապետության 2026 թվականի պետական բյուջեի մասին» օրենքում և Հայաստանի Հանրապետության կառավարության 2025 թվականի դեկտեմբերի 25-ի  N 1910-Ն որոշման մեջ փոփոխություններ ու լրացումներ կատարելու, գնման պայմանագրում փոփոխություններ կատարելու և գնման պայմանագիրը լուծելու թույլտվություն տալու մասին» որոշման նախագծի ընդունումը անհրաժեշտ է 2026 թվականի ՀՀ պետական բյուջեով նախատեսված 1049 «Ճանապարհային ցանցի բարելավում» ծրագրի 21001 «Պետական նշանակության ավտոճանապարհների հիմնանորոգում» և 21002 «Տրանսպորտային օբյեկտների հիմնանորոգում» միջոցառումների կատարումն ապահովելու նպատակով: 

2. Ընթացիկ իրավիճակը և իրավական ակտի ընդունման անհրաժեշտությունը
Ներկայացված որոշման նախագծի ընդունումը պայմանավորված է «Գնումների մասին» ՀՀ օրենքի 15-րդ հոդվածի 6-րդ մասի հիման վրա `
Մ-2. Երևան-Երասխ-Նորավան- Տաթև-Կապան-Մեղրի-ՀՀ սահման միջպետական նշանակության ավտոճանապարհի կմ 134+600 – կմ 139+000 հատվածի հիմնանորոգման,
Հ-30, /Մ-4/ - Ճամբարակ- /Հ-7/  հանրապետական նշանակության ավտոճանապարհի 19-րդ և 51-րդ  կմ-երում գտնվող սողանքային տեղամասերում ճանապարհամերձ հողաշերտի բեռնաթափման, ճանապարհի անցանելիության ապահովման միջոցառումների իրականացման,
Վաղարշապատ քաղաքի Դանղյան փողոցի 300մ հատվածի և Տ-3-26,Վաղարշապատ-Արտիմետ-Խորոնք-Առատաշեն-Տարոնիկ-/Հ-76/ տեղական նշանակության ավտոճանապարհի կմ0+000-կմ1+605 հատվածի  հիմնանորոգման մի մասի,
Տ-5-65, /Տ-5-66/- Հագվի մարզային նշանակության ավտոճանապարհի կմ 0+000 - կմ2+400 (2+710) հատվածի ասֆալտապատման,
 Տ-5-66, /Հ-35/ (Օձուն) - Ամոջ - /Հ-35/  մարզային նշանակության ավտոճանապարհի կմ կմ2+100 (1+935) - կմ4+100 հատվածի ասֆալտապատման,
 ՀՀ Կոտայքի մարզի Չարենցավան համայնքի Բջնի բնակավայրի հանրապետական նշանակության «Ամրոց» պատմության և մշակույթի անշարժ հուշարձան տանող ճանապարհի նորոգման մի մասի,
Տ-7-48, Գյումրի(Տ-7-58)-Արևիկ-Այգեբաց-Վարդաքար- /Հ-21/ մարզային նշանակության ավտոճանապարհի կմ0+000-կմ10+440 հատվածի հիմնանորոգման մի մասի,
Շիրակի մարզի Գյումրի քաղաքի Շիրակացի և Խորենացի փողոցների վերանորոգման մի մասի,
Տ-8-10, /Մ-2/ -Շամբ-Շամբի ջրամբարի պատվար /մարգարիտա/ (նախկին` Տ-8-10, Շամբ-Շամբի ջրամբարի պատվար /մարգարիտա/) ավտոճանապարհի հիմնանորոգման,
Տ-8-50, /Մ-2/-Որոտնավանք-/Մ-2/  (նախկին` Տ-8-50, /Տ-8-48/ - Որոտան ) ավտոճանապարհի կմ0+000 - կմ1+700 հատվածի հիմնանորոգման,
Մ-17-Նռնաձոր-/Հ-49/ ԿՄ0+000-ԿՄ13+120 ճանապարհի կառուցման 1-ին և 2-րդ փուլերի մի մասի շինարարական աշխատանքների իրականացման, տեխնիկական և հեղինակային հսկողության ծառայությունների մատուցման համար ֆինանսական միջոցների նախատեսման անհրաժեշտությամբ, ինչպես նաև
Մ-3, ՀՀ սահման-Մարգարա-Վանաձոր-Տաշիր-ՀՀ սահման միջպետական նշանակության ավտոճանապարհի կմ65+383 հատվածում գտնվող ուղեանցի ապամոնտաժման և նոր ուղեանցի կառուցման նախագծերի պատրաստման, դրանց փորձաքննության ծառայությունների ձեռք բերման համար ֆինանսական միջոցների նախատեսման անհրաժեշտությամբ։

Ներկայացված որոշման նախագծով նախատեսվում է նաև թույլատրել Հայաստանի Հանրապետության տարածքային կառավարման և ենթակառուցվածքների նախարարությանը լուծելու Մ-3, ՀՀ սահման-Մարգարա-Վանաձոր-Տաշիր-ՀՀ սահման միջպետական նշանակության ավտոճանապարհի կմ65+383 հատվածում գտնվող ուղեանցի (Քուչակի կամուրջ) հիմնանորոգման համար «Կամուրջշին» փակ բաժնետիրական ընկերության հետ 2025 թվականի մայիսի 14-ին կնքված թիվ ՏԿԵՆ-ԲՄԱՇՁԲ-2025/20Շ-1 պայմանագիրը և նշված ուղեանցի փոխարեն նույն հատվածում նոր ուղեանցի կառուցման գործընթաց կազմակերպելու համար։ 
Վերը նշվածը պայմանավորված է հետևյալ հանգամանքներով․
ՀՀ պետական բյուջեով նախատեսված 1049 «Ճանապարհային ցանցի բարելավում» ծրագրի 21002 «Տրանսպորտային օբյեկտների հիմնանորոգում» միջոցառման շրջանակներում Մ-3, ՀՀ սահման-Մարգարա-Վանաձոր-Տաշիր-ՀՀ սահման միջպետական նշանակության ավտոճանապարհի կմ65+383 հատվածում գտնվող ուղեանցի (Քուչակի կամուրջ) հիմնանորոգման աշխատանքների իրականացման համար ՀՀ տարածքային կառավարման և ենթակառուցվածքների նախարարության և «Կամուրջշին» ՓԲԸ-ի միջև 14.05.2025թ. կնքվել է թիվ ՏԿԵՆ-ԲՄԱՇՁԲ-2025/20Շ-1 պայմանագիրը։
Նախքան շինարարական աշխատանքների մեկնարկը Կապալառուն տեղեկացրել է Պատվիրատուին, որ կազմակերպչական աշխատանքների վերջնական պլանավորման նպատակով իրականացվել է ուսումնասիրություն ուղեանցի վրա և հարակից տարածքներում, որի ժամանակ հայտնաբերվել են ուղեանցի մի հենարանի հենասյուների, պարզունակի և հեծանների միացման միաձույլ հանգույցի երկաթբետոնի քայքայման երևույթներ և առաջարկել է հնարավորինս սեղմ ժամկետում ստեղծել հանձնաժողով՝ ուղեանցի տեխնիկական վիճակի ուսումնասիրման և առաջացած խնդիրների լուծման վերաբերյալ առաջարկություններ ներկայացնելու համար:
ՀՀ տարածքային կառավարման և ենթակառուցվածքների նախարարության գլխավոր քարտուղարի 11.07.2025թ. թիվ 1543-Ա հրամանով ստեղծված մասնագիտական հանձնաժողովը Մ-3, ՀՀ սահման-Մարգարա-Վանաձոր-Տաշիր-ՀՀ սահման միջպետական նշանակության ավտոճանապարհի ավտոճանապարհի կմ 65+383 հատվածում գտնվող ուղեանցի ներկա վիճակը ուսումնասիրելու նպատակով տեղում կատարած շրջայցի արդյունքում արձանագրել է, որ ուղեանցը ներկայումս գտնվում է վթարային վիճակում և ելնելով այն հանգամանքից, որ նրա բեռնունակությունը և սեյսմադիմացկունությունը  չեն համապատասխանում ներկայումս գործող նորմատիվային պահանջներին և հիմնանորոգման միջոցով հնարավոր չի ապահովել այդ պահանջները, առաջարկել է ապամոնտաժել գոյություն ունեցող ուղեանցը և նրա փոխարեն կառուցել նորը:
Նկատի ունենալով, որ «Գնումների մասին» ՀՀ օրենքի 25-րդ հոդվածի 1-ին մասի 2-րդ կետի համաձայն արգելվում է փոփոխել գնման առարկան, ուստի նախատեսվում է լուծել թիվ ՏԿԵՆ-ԲՄԱՇՁԲ-2025/20Շ-1 պայմանագիրը և հաշվի առնելով խնդրի հրատապությունը Հայաստանի Հանրապետության կառավարության 2022 թվականի հունիսի 23-ի թիվ 952-Ն որոշմամբ սահմանված կարգով կազմակերպել նույն հատվածում նոր ուղեանցի կառուցման գործընթաց։

Նախագծով նախատեսվում է նաև թույլատրել Հայաստանի Հանրապետության տարածքային կառավարման և ենթակառուցվածքների նախարարությանը փոփոխություններ կատարել «ԼԵՎ-ՇԻՆ» սահմանափակ պատասխանատվությամբ ընկերության հետ 2025 թվականի ապրիլի 10-ին կնքված թիվ ՏԿԵՆ-ԲՄԱՇՁԲ-2025/7Շ պայմանագրում՝  պայմանագրով նախատեսված որոշ աշխատանքները փոխարինել այլ բնութագրեր ունեցող աշխատանքներով, որոնք գումարային արտահայտությամբ չեն գերազանցում պայմանագրի գնի 38 տոկոսը՝ չկիրառելով Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածի 56-րդ կետի 3-րդ ենթակետի պահանջները։
Նշված փոփոխությունը պայմանավորված է նրանով, որ նախագծով նախատեսված ճանապարհի նորոգման համար մի շարք հատվածներում հողամասերի օտարման անհրաժեշտություն էր առաջանում, որը ժամանակատար է, ուստի  ժամանակի առումով ավելի նպատակահարմար է համարվել նախագծի փոփոխությունների միջոցով շրջանցել հողամասի օտարման հարցը և նախատեսել այնպիսի լուծումներ ու աշխատանքներ, որոնց իրականացման դեպքում հողամասի օտարման անհրաժեշտություն չի առաջանա: Մասնավորապես՝ ջրահեռացման բաց վաքերը փոխարինվել են փակ վաքերով, որոնք կարող են օգտագործվել նաև որպես մայթ, նվազեցվել է հողային աշխատանքների ծավալը և շեպերի կայունությունը ապահովելու նպատակով հողային աշխատանքների փոխարեն նախատեսվել է հենապատերի կառուցում, ինչի արդյունքում նվազել է արգելափակոցների քանակը։

Նախագծով առաջարկվում է թույլատրել Հայաստանի Հանրապետության տարածքային կառավարման և ենթակառուցվածքների նախարարությանը փոփոխություններ կատարել «Կապավոր» սահմանափակ պատասխանատվությամբ ընկերության հետ 2025 թվականի հոկտեմբերի 15-ին կնքված թիվ ՏԿԵՆ-ՀԲՄԱՇՁԲ-2025/62Շ պայմանագրում՝  պայմանագրով նախատեսված որոշ աշխատանքները փոխարինել այլ բնութագրեր ունեցող աշխատանքներով, որոնք միասին գումարային արտահայտությամբ չեն գերազանցում պայմանագրի գնի 21 տոկոսը՝ չկիրառելով Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածի 56-րդ կետի 3-րդ ենթակետի պահանջները։
Նշված պայմանագրի համաձայն նախատեսվում է իրականացնել Վաղարշապատ քաղաքի Դանղյան փողոցի 300մ հատվածի և Տ-3-26,Վաղարշապատ-Արտիմետ-Խորոնք-Առատաշեն-Տարոնիկ-/Հ-76/ տեղական նշանակության ավտոճանապարհի կմ0+000-կմ1+605 հատվածի  հիմնանորոգման աշխատանքները։
Աշխատանքների մեկնարկից հետո Վաղարշապատի համայնքապետարանը դիմել է ՀՀ տարածքային կառավարման և ենթակառուցվածքների նախարարություն, առաջարկելով վերանայել ճանապարհահատվածի ծածկի հիմքի կոնստրուկցիան և ծածկի հիմքը վերականգնել գոյություն ունեցող պատվածքի վերօգտագործում սառը վերամշակման եղանակով, նկատի ունենալով, որ շինարարական աշխատանքները իրականացվելու են ինտենսիվ երթևեկության ընթացքում և հնարավոր չէ փակել ճանապարհը, իսկ այդ մեթոդով աշխատանքները հնարավոր է իրականացնել ավելի արագ և կարճ ժամկետներում։
Նախարարությունը նշված առաջարկը ներկայացրել է նախագծող կազմակերպությանը, որը ուսումնասիրելով տվյալ առաջարկության տեխնիկական հնարավորությունը, նախագծում կատարել է համապատասխան փոփոխություններ և ներկայացրել  Նախարարությանը։
Հաշվի առնելով, որ նախագծում ճանապարհային պատվածքի վերականգնումը փոխարինվել է պատվածի վերօգտագործում սառը վերամշակման եղանակով, ուստի նախագծով առաջարկվում է թույլատրել նախարարությանը կապալառուի հետ կնքված պայմանագրում կատարել համապատասխան փոփոխություններ։

Նախագծով նախատեսվում է նաև թույլատրել Հայաստանի Հանրապետության տարածքային կառավարման և ենթակառուցվածքների նախարարությանը փոփոխություններ կատարել «ԱՄՎ Պարտներ» և «Մոստ Կոնտրակտ» սահմանափակ պատասխանատվությամբ ընկերությունների կոնսորցիումի հետ 2024 թվականի մայիսի 24-ին կնքված թիվ ՏԿԵՆ-ԲՄԱՇՁԲ-2024/9Շ պայմանագրում՝  պայմանագրով նախատեսված որոշ աշխատանքները փոխարինել այլ բնութագրեր ունեցող աշխատանքներով, որոնք միասին գումարային արտահայտությամբ չեն գերազանցում պայմանագրի գնի 45 տոկոսը՝ չկիրառելով Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածի 56-րդ կետի 3-րդ ենթակետի պահանջները։
Աշխատանքների մեկնարկից հետո Կապալառուն դիմել է Պատվիրատուին տեղեկացնելով, որ  տեղամասում իրականացված դիտարկումները ցույց են տվել, որ տվյալ հատվածում առկա են բարձր շեպեր և VII կարգի գրունտին բնորոշ բարձր ամրություն և խտություն ունեցող լեռնային ապարներ, որոնք ունեն նաև բնական շերտավորվածություն և ներքին լարումների համակարգ։ Նման պայմաններում պայթեցման եղանակի կիրառումը կարող է առաջացնել մի շարք ինժեներական ռիսկեր, մասնավորապես՝ պայթեցման ալիքների ազդեցությամբ ապարների կառուցվածքում միկրոճաքերի և թաքնված դեֆորմացիաների առաջացում, ապարների բնական ամբողջականության և կրողունակության մասնակի թուլացում, բարձր շեպերի հատվածներում ապարների զանգվածի կայունության նվազում, հետագա շահագործման ընթացքում քարաթափման և տեղային փլուզումների առաջացման հավանականության աճ, հատկապես այն դեպքերում, երբ արտաքինից տեսանելի վնասվածքներ չեն արձանագրվում։ 
Հաշվի առնելով վերոնշյալը՝ առաջարկում է տվյալ աշխատանքների իրականացումը կատարել լեռնային ապարների փխրեցման հիդրոմեխանիկական եղանակով (հիդրոմուրճով), որը թույլ է տալիս ապահովել ապարների փխրեցում տեղային և վերահսկելի ազդեցությամբ, պահպանել ապարային զանգվածի ընդհանուր կառուցվածքային ամբողջականությունը, բացառել ներքին, տեսանելի չլինող վնասվածքների առաջացումը և  բարձրացնել շեպերի կայունությունը և շահագործման երկարաժամկետ անվտանգությունը։ 
Նշենք նաև, որ առաջարկվող փոփոխությունը չի առաջացնում լրացուցիչ ֆինանսական միջոցների պահանջ և նպատակ ունի ապահովել ժայռային գրունտների փխրեցման աշխատանքների տեխնիկապես առավել արդյունավետ և անվտանգ իրականացում։

Միաժամանակ նախագծով ֆինանսական միջոցներ են հատկացվում ՏԿԵՆ-ՀԲՄԱՇՁԲ-2025/45Շ պայմանագրով նախատեսված՝ Հ-30, /Մ-4/ - Ճամբարակ- /Հ-7/  հանրապետական նշանակության ավտոճանապարհի 19-րդ և 51-րդ  կմ-երում գտնվող սողանքային տեղամասերում ճանապարհամերձ հողաշերտի բեռնաթափման, ճանապարհի անցանելիության ապահովման միջոցառումների իրականացման և այդ աշխատանքների ընթացքում առաջացած լրացուցիչ աշխատանքների կատարման համար։ Նշենք, որ վերը նշված լրացուցիչ աշխատանքների ծավալը գումարային արտահայտությամբ չեն գերազանցում Պայմանագրի գնի 10 տոկոսը: 

3. Առաջարկվող կարգավորման բնույթը
Նախագծի ընդունման նպատակն է՝ 2026 թվականի հիմնանորոգման ծրագրով նախատեսված թվով 12 ճանապարհահատվածների հիմնանորոգման, տեխնիկական և հեղինակային հսկողության ծառայությունների ձեռք բերման, ինչպես նաև 1 տրանսպորտային օբյեկտի նախագծանախահաշվային փաստաթղթերի և դրանց փորձաքննության ծառայությունների մատուցման համար ֆինանսական միջոցների նախատեսումը։
Նախագծով առաջարկվում է ՀՀ 2026 թվականի պետական բյուջեի 1049 «Ճանապարհային ցանցի բարելավում» ծրագրի 21001 «Պետական նշանակության ավտոճանապարհների հիմնանորոգում» միջոցառմանը հատկացնել 7,120,384․3 հազար դրամ,  21002  «Տրանսպորտային օբյեկտների հիմնանորոգում» միջոցառմանը հատկացնել 610․1  հազար դրամ, ընդ որում նվազեցումները համապատասխանաբար կատարվում են նշյալ միջոցառումների ՀՀ կառավարություն տողերից։
Ընդհանուր առմամբ նախագծով նախատեսված գումարն առաջարկվում է հատկացնել 26․2 կմ ճանապարհահատվածի հիմնանորոգման և 1 կամուրջի (Քուչակի կամուրջ) ապամոնտաժման և փոխարենը նոր կամուրջի կառուցման համար։
4․Ակնկալվող արդյունքը
	Հայաստանի Հանրապետության ճանապարհների վիճակի բարելավում:
5. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին. 
Որոշման նախագծի ընդունմամբ Հայաստանի Հանրապետության պետական բյուջեի եկամուտների ու ծախսերի լրացուցիչ նվազեցում չի առաջացնում: 
6. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:
7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Որոշման նախագիծը բխում է «Հայաստանի վերափոխման ռազմավարություն 2050», «Կառավարության 2021-2026թթ. ծրագիր» /կետ 3.2, 3-րդ պարբերության 1-ին ենթակետ/ ռազմավարական փաստաթղթերի դրույթներից: 
Մասնավորապես, միջպետական, հանրապետական և տեղական նշանակության ավտոմոբիլային ճանապարհների ցանցի նորոգում, հիմնանորոգում և որակի շարունակական բարձրացում, որոնց շնորհիվ տարեկան կունենանք շուրջ 500 կմ վերանորոգված ճանապարհ։


